
Zusammenfassung der virtuellen Netzwerktagung «Vielfalt im Tun», 19.10.2020

von Dominik Muheim

Eis Fald nachem Andere ploppt uf,
Name ploppe uf,

Gsichter ploppe uf,

Stubene und Chuchene ploppe uf,
Blros und Blechergstell ploppe uf,
ab und zue winkt 6bber,

ab und zue goht es Mikrofon ah,
ab und zue seit 6bber:

«Hallo?»

Und obber seit
«Ghoret dir mi?»

Und 6bber seit:
«Jo, mir ghore si.»

Und obber seit:
«Gsehn si mi?»

Und obber seit:
«Jo, mir gsehn si.»

Und obber seit:
«lch mach das ebe s erschte Mol.»

Und 6bber seit:
«Sorry. Bei mir steht «<xARBEIT», anstatt mein Name.»

Und denn isch wider still.

Das isch dr Afang vonere Tagig im Joohr 2020.

Harzlich Willkomme
zu dr erschte virtuelle Tagig
vom Netzwerk Caring Communities Schweiz.

Und denn gohts los,

me stellt sich vor,

dr Robert Sempach stellt sich vor,
me heig sichs andersch vorgstellt,
seit ar,

live in Basel,

aber ebe,

mir stecke im Joohr 2020.

«Wer will findet Wege, wer nicht will findet Griinde.»

seit d Christina Brenk,
Moderatorin vom hitige Morge.

D Jill Oppliger zeigt dene 82 Teilnehmer*inne neue Wege
git grad dr ersti Workshop,

e Zoom-Workshop,

wie das mit dr Namensanderig funktioniert,

und Jill Oppliger hets denn au demonstriert

und ich ha mir ihre neue Name notiert:

«Hustr»

Und wenn e «Hust*r»

ins Mikrofon hueschtet,

isch das zwar nid ahsteckend,
aber es storrt halt,

waga dam:

S Mikrofon uf stumm schalte,
und wenn ma obbis will saga,
cha ma sich eifach:

(danke Jill Oppliger fur das neue Wort)
«Entstummisieren»

S Wort wird denn Ubergeh
und zwar am Professor Doktor Peter Zangl.

Er nimmt die Wort
und baschtlet us dene Wort a Frog:

«Was ist eine Caring Commuinity?»

Si Input

sig & «Modellhaft Annaherung»,

sig en Art & Stadt-Rundgang,

sig en Art e personlich gfarbte Stadt-Rundgang.

Und die Fuehrig durch die CC-Stadt isch & richtige Ritt:

Er zeig uns verschideni Perspektive,
verschideni Facette vo dere Stadt

Er zeigt uns die wichtigste kulturelle und instrumentelle



Sehenswiurdigkeiten vo dere Stadt.
Und er zeigt uns die 7 Element vo dere Stadt.

Mir rite zum Bischpil am Element

«Wart» verby,

Wart wo wartvoll sy fur Caring Communities,
wart wo vorallem wartvoll sy,

wenn si klar erkennbar sy

wenn si konsischtant sy.

Mir rite am Element Sorg verby,
mir rite an dr Care-Pyramide vom Robert Sempach verby.

Und am Endi vo dam CC-Ruitt,

ladet ar uns no zumene Picknick ih,
zunere Znuni-Teilete,

wo alli bringe,

was si choi,

und alli neh

was si bruche.

Und genau das sig ebe
e «Caring Community».

«Konnt ihr mich horen?»
frogt dr Ulrich Otto
«Konnt ihr die Prasentation sehen?»

und mir gsehn sa zwar,

aber nonig richtig,

aber ma sorgt sich ums Problem
und git Tipps

und dr Ulrich Otto nimmt Tipps
und denn gsehn mrs:

Es Kaleidoskop vo Mosaiksteinli
vo Caring Communities.

E Input,
wiene Zwibele
vo Meso bis zu Makro.

E Zwibele,

wo alli e Teil drvo chdnne sy,
wo jedi Schicht wichtig isch,
die lokali und die stattlichi,

d Schicht vo dr Forschig und dr Wisseschaft.

E Zwibele,

wo alli Teil drvo chénne sy,

vo dr Optikerin

bis zum Automobilclub und em Apotheker.

Sogar die chlini Chlystadt Langethal.
Und nach dam Kaleidoskop vo Mosaiksteinli

fallts mir wie Zwibele vo da Auge
wo mir uffallt,

das d Vielfalt vo dd Workshops
sehr vielfaltig isch

i krig falte,

musst mi spalte

zu mi in all die Workshops drifalte.

«Vielfalt im Tun»
das ischs Thema vo dere Tagig.

Aber inere Halbstund 9 Workshops z&mma fasse,
a Halbstund,

wo sich in 9 virtuelle Rium

9 chlini Communities bilde

musch ahne zoome,

ass sa in dr grosse Walt vo Zoom findsch

und i wurd mi garn um all die Communities care,
maocht mi um all die Communities kiimmere

will alles geh,

will alles ufneh,

aber do musch ebe d Balance finde,
zwischem Geh und Neh

und genau um das gohts im erschte Workshop:
GEBEN UND NEHMEN

und dr BALANCE drvo.

Dr perfekti Workshop fr mi:

| muess Balance fur die Z&mmafassig vo dene 9 Workshops find.

Alter werden im quartier
So heisst & andere Workshop

Dr perfekti Workshop far mi:

Will die Zammafassig do wird au immer alter,
die isch sicher scho 10 min alt



Dominik Muheim / Spoken Word

und grad im Alter isches schon

wenn as Zammafassig

andere alte Z&mmafassige chasch begegne

und die ustusche

und di als Z&mmafassig

nid immer und immer wider nur salber zammafasisch

sondern au andere Zammafassige bim zadmmafasse chasch zuelose
im Quartier zamma assa fasse

und zdmma Zammafasse.

Das isch doch & Caring Community.

Aber bevor i mir fir ein vo dene 9 Workshop cha entscheide,
merki,

ass d Halfti drvo gar nid cha stattfinde:

Technischi Problem.

Problemlos warda aber Ldsige fur die Problem gsuecht
Und problemlos traffa sich am Schluss alli wider
fur die Z&mmafassig.

E virtuelle Ritt isch das gsi

verby an Caring Commuities

verby an Care-Pyramide,

verby an Zwibele und Workshops und Picknick
und verby isch dr Morge jetzt.

Im Chat bedanke sich die (jetzt no) 77 Teilnehmer*inne.
Und es macht «Plopp»

und eis Fald nachem Andere verschwindet wider

Name verschwinde,

Gsichter verschwinde,

Stubene und Chuchene verschwinde.

Und irgendneume hallt no es Zitat dur e virtuelle Ruum:
«Wer will findet Wege, wer nicht will findet Grinde.»

